
NOTA DE PRENSA


RIBADUMIA ACTIVA UN RETÉN DE SEGURIDADE PARA ATENDER AS INCIDENCIAS DERIVADAS DO TEMPORAL 

· Unha cuadrilla de persoal municipal mantívose en alerta para garantir a seguridade da veciñanza
· Realizáronse cortes preventivos de vías, sinalización de zonas de risco e retirada de árbores caídas 
Ribadumia. Martes, 27 de xaneiro. O Concello de Ribadumia, ante a alerta meteorolóxica declarada e coa finalidade de estar preparado para dar unha resposta rápida ás posibles incidencias provocadas polas inclemencias meteorolóxicas rexistradas nos últimos días, habilitou onte un retén de seguridade formado por persoal municipal, que permaneceu en alerta para atender as necesidades da veciñanza e garantir a súa seguridade.
Entre as principais actuacións levadas a cabo destacan o corte preventivo de diversas estradas e vías, especialmente aquelas situadas nas proximidades de cauces fluviais que quedaron asolagadas debido ás crecidas, así como a sinalización de puntos e estradas de especial risco por mor das intensas choivas.
Así mesmo, o persoal municipal realizou labores de retirada de árbores e pólas caídas nas vías de circulación, co obxectivo de restablecer a normalidade e evitar situacións de perigo para vehículos e peóns.
Durante a mañá de hoxe, os operarios municipais continúan cos traballos de revisión en distintos puntos das parroquias, mantendo a vixilancia activa e atendendo aos avisos e comunicacións realizadas pola veciñanza.
[bookmark: _GoBack]Desde o Concello de Ribadumia queremos agradecer ademais o labor dos voluntarios de Protección Civil que tamén desempeñan unha función esencial nestes momentos. Tamén queremos agradecer a colaboración cidadá e reiterar o compromiso municipal coa prevención, a seguridade e a rápida resposta ante situacións de emerxencia, lembrando a importancia de extremar a precaución mentres persistan as condicións meteorolóxicas adversas.

